
GOUVÈNÈ CUOMO DEKLARE IJANS NAN SÈVIS TRANSPÒ 

 
Pri Tikè Sou Tout Transpò Komen Ap Sispann Pou Jedi ak Vandredi 

 
Sèvis LIRR ki limite sèlman ant Jamaica ak Penn Station Te Rekòmanse Aswè a, Sèvis Limite sou Liy 

Port Washington ak Ronkonkoma Te Rekòmanse pou Lè ki Gen Anpil Aktivite nan Maten an 
 

Metro-North ap Rekòmanse Sèvis Siplemantè nan Stamford ak Mount Kisco nan jedi 

 
Aswè a, Gouvènè Andrew M. Cuomo te deklare yon ijans nan sèvis transpò pou rejyon ki afekte nan tanpèt 
la. Answit, Gouvènè a, ansanm avèk Prezidan ak Direktè Jeneral MTA, Joseph Lhota, te anonse pri tikè sou 
tout sèvis transpò komen, ansanm avèk otobis, tren, Metro North ak chemennfè Long Island ak Access-A-
Ride, ap sispann pou jedi 1ye novanm ak vandredi 2 novanm. Anplis anons sa a, MTA te anonse sèvis Long 
Island Rail Road (LIRR) ki limite ant Jamaica ak Penn Station aswè a ak Metro-North Railroad ap rekòmanse 
bay sèvis siplemantè ant Grand Central Terminal ak Stamford ak nan Mount Kisco nan jedi. 
 
Gouvènè Cuomo di konsa, “Blokis nou te jwenn jodi a montre rejyon metwopoliten New York nan yon 
ijans pou sèvis transpò.  
 
Otobis Vil New York yo te bay sèvis nòmal tout lajounen an, Metro-North ak LIRR te bay sèvis ki limite 
nan apremidi, epi tren Vil New York ap kòmanse ofri sèvis limite a 6 a.m. Jedi. 
 
Prezidan ak Direktè Jeneral MTA, Joseph J. Lhota, di konsa, “Nou vle fè moun yo retounen nan travay, 
men nou mande kliyan nou yo pou yo pran pasyan epi pou yo konprann n ap repare sistèm nou pandan 
nou gen anpil moun k ap tann ak anpil liy ki long. Montre ou fleksib konsènan tan vwayaj ou. Nou sòti 
lwen nan yon tan kout pou repare domaj nan evènman ki fè plis dega ki frape sistèm transpò nou an.” 
 
SÈVIS LIMITE LIRR REKÒMANSE 
 
LIRR te mete sèvis pa èdtan anplas ant Jamaica Station ak Penn Station. LIRR prevwa l ap rekòmanse 
sèvis limite pa èdtan nan Ronkonkonma Branch ak nan Port Washington Branch nan Great Neck pou lè 

gen anpil aktivite jedi maten. P ap gen arè pandan peryòd anpil aktivite nan Kew Gardens ak nan Forest 
Hills – arè sa yo ap fèt sèlman pandan lè ki pa gen anpil aktivite. A 6:45 PM aswè a, Penn Station te louvri 
pou kliyan yo. 
 
Byen bonè jodi a, LIRR te rekòmanse sèvis limite pa èdtan ant Jamaica ak Atlantic Terminal, Brooklyn. 
Nan tèt ansanm avèk sèvis ki rekòmanse nan Jamaica Brooklyn, apati demen, kliyan yo ap kapab konekte 
avèk otobis navèt yo ant Barclays Center (toupre Atlantic Terminal LIRR) ak Manhattan. Kliyan ki prale 
anba-lavi Manhattan ta dwe ale nan Penn. Otobis espesyal k ap fonksyone nan Barclays Center nan 
Brooklyn ap depoze kliyan yo nan mitan lavil la, pa anba-lavil la.  
 
Tout tren k ap kite Jamaica pou ale nan Atlantic Terminal ak Penn Station aswè a ap swiv menm lè a, ki 
se a 10 minit apre lè a jouk 11:10 PM. Apre lè sa a, tout tren ki prale nan Atlantic ak Penn Station ap kite 
a 45 minit apre lè a. 
 
Orè pou Sèvis la Rekòmanse endike anba la a: 
 
http://www.governor.ny.gov/assets/documents/RonkonkomaBrooklynTT_Nov1.pdf 
 
http://www.governor.ny.gov/assets/documents/PortWashingtonTT_Nov1.pdf 
 
Anplwaye LIRR yo t ap travay san pran souf pou repare tout kantite sèvis ki posib nan kat (4) branch 
prensipal LIRR - Port Washington, Ronkonkoma, Babylon ak Huntington. Obstak prensipal LIRR pou 
repare sèvis la se reparasyon kouran an ak sou-estasyon li yo toutolon branch ki bay kouran pou 
twazyèm ray la. Plis pase 20 sou-estasyon toujou pa gen kouran. LIRR te an kontak toutan avèk LIPA pou 
kowòdone ekip travay yo sou priyorite sa a. 
 
De (2) nan kat (4) tinèl East River toujou inonde epi yo pa kapab itilize pou kounye a. Nan reparasyon 
sèvis LIRR ki limite nan Penn Station, LIRR ap kapab sèlman itilize kat (4) tinèl yo, yo itilize an komen avèk 
Amtrak ak NJ Transit. 
 
Ronkonkoma Branch: Sèvis Limite pa Èdtan Pral Repare pou Anpil Aktivite Maten nan Jedi 
LIRR ap repare sèvis tren limite pa èdtan ant Ronkonkoma ak Penn Station pou lè ki gen anpil aktivite 
nan maten (jedi 1ye novanm) apati 5:37 AM. Tren Branch Ronkonkoma ki repare yo p ap kanpe nan 
Merillon Avenue, New Hyde Park, Westbury ak Carle Place.  
 
Port Washington Branch: Sèvis Limite pa Èdtan Pral Repare Great Neck pou Anpil Aktivite Maten nan 
Jedi 
Sèvis tren navèt ki limite pa èdtan ant Great Neck ak Penn Station pral repare nan Port Washington 
Branch pou maten demen an lè gen anpil aktivite (jedi 1ye novanm) apati 5:45 AM. Nou mande kliyan yo 
pou yo desann nan Great Neck Station, paske pa gen ase estasyònman ki disponib. 
 
Kliyan LIRR yo Ta Dwe Prevwa ap Gen Anpil Moun 

http://www.governor.ny.gov/assets/documents/RonkonkomaBrooklynTT_Nov1.pdf
http://www.governor.ny.gov/assets/documents/PortWashingtonTT_Nov1.pdf

Paske sèvis la ap limite, kliyan yo ap tann pi lontan, epi ap gen anpil pasaje nan tren yo. Nou mande 
kliyan yo pou yo anvizaje chanje woutin nòmal yo pou yo vwayaje pita nan maten oswa pita nan aswè. 
Kliyan yo ta dwe espere jwenn anpil moun nan tout tren LIRR k ap fonksyone jouk lè plis sèvis repare. 
Pou rezon sekirite, kèk tren ka gen obligasyon pou sote kèk estasyon yo si yo gen twòp moun ladan yo. 
Kliyan yo ka gen pou tann pwochen tren an. LIRR ap fè tout efò pou ajoute plis tren kèlkeswa lè li posib.  
 
Règleman Pri Tikè LIRR Pandan Peryòd Repriz Aktivite apre Ouragan Sandy 
Pri Tikè pou lè pa gen anpil aktivite ap anvigè nan tout tren LIRR jouk lè sèvis la repare nèt. Pa gen frè 
sanksyon pou peye pandan ou nan tren an. Nou mande tout kliyan LIRR yo pou yo itilize tikè yo genyen 
pou mwa oswa pou semèn nan moman an; tikè yo ap toujou valab pou vwayaje lendi 5 novanm.  
 
Pou Jwenn Plis Enfòmasyon 
LIRR ap bay Konsèy sou Sèvis la toutan, jan li nesesè. Kliyan yo ta dwe siveye bilten nouvèl, sitwèb MTA, 
www.mta.info, epitou yo ta dwe enskri pou E-Alerts gratis pou yo jwenn dènye enfòmasyon sou sèvis 
LIRR.  Kliyan yo kapab kontakte Sant Enfòmasyon LIRR sou Vwayaj tou depi yo rele 511, Liy Enfòmasyon 
Eta New York sou Vwayaj, epitou yo ta dwe di: Long Island Rail Road. Si ou soud oswa si ou tande di, 
itilize founisè sèvis relè ou pi pito a pou relè 711 gratis la pou jwenn LIRR nan 511. 
 
SÈVIS LIMITE RETRO-NORTH REPARE 
 
Apati jedi 1ye novanm, n ap bay sèvis prèske regilye ki pwograme nan Harlem Line ant Mount Kisco ak 
Grand Central Terminal epi nan New Haven Line ant Stamford ak Grand Central Terminal. Sa ap bay sèvis 
pou apeprè mwatye kliyan ki jwenn sèvis anjeneral nan yon jou lasemèn.  

Sèvis Hudson Line ap rete sispann akòz gwo domaj tanpèt la.  

Sèvis Port Jervis Line ak Pascack Valley Line, ki opere anba sipèvizyon NJ TRANSIT, ap rete sispann. NJT 
ap kontinye travay pou repare sèvis la. Ale sou Entènèt nan sitwèb www.njtransit.com pou jwenn dènye 
enfòmasyon yo.  

Kliyan yo kapab itilize tikè Hudson ak tikè West-of-Hudson nan tren Harlem Line yo.  

Kliyan yo ta dwe espere jwenn anpil moun nan tren yo. P ap gen ase estasyònman. Paske se pa tout 
chemennfè yo ki retounen nan sèvis, nou ka itilize pasrèl pou fè moun monte nan tren yo nan kèk 
estasyon New Haven Line. Kliyan yo ta dwe pran prekosyon lè y ap monte ak desann nan tren yo. 
Answit, yo pa t repare kouran an nan tout platfòm estasyon yo. Gen dèlko ki anplas pou bay ekleraj. Se 
pa tout machin distribitè tikè yo k ap fonksyone.  

Answit, kliyan yo ta dwe konnen pa gen sèvis tren nan sid 42nd Street. Kliyan yo kapab pran otobis sa yo 
anba-lavil: M5 nan Fifth Ave. ak West 42nd Street; M15 nan Second Ave. ak E. 42nd Street; ak M103 nan 
Lexington Avenue ak E. 42nd St. Ale sou Entènèt nan sitwèb http://www.mta.info/status/1 pou jwenn 
plis enfòmasyon sou sèvis tren ak otobis. 
 

http://www.mta.info/
http://mymtaalerts.com/LoginC.aspx
http://www.njtransit.com/
http://www.mta.info/status/1

Nou mande tout kliyan Metro-North yo pou yo itilize tikè yo genyen pou mwa oktòb oswa pou semèn 
nan moman an; tikè yo ap toujou valab pou vwayaje lendi 5 novanm.  
 
Anvan sèvis la kapab repare nan lòt zòn chemennfè a, pa gen yon kantite pwoblèm ki dwe rezoud.  
 
Pasaj sou Upper Harlem Line pou ale nan Wassaic te netwaye avèk pyebwa yo, men de (2) sou-estasyon 
ki toupre Bedford Hills ak Katonah te inonde epi yo pa fonksyone. N ap travay avèk konpayi enèji yo, 
New York State Electric ak Gas Company, pou mete sou-estasyon enpòtan sa yo an liy san pèdi tan. 
 
Domaj ki nan New Haven Line ant Stamford ak New Haven toujou enpòtan. Nou te retire plizyè pyebwa 
an katenè, epi nou te re-enstale fil siyal yo nan plizyè seksyon toutolon wout la. Tout kontwòl pou pon 
mobil yo te inonde pandan tanpèt la; nou dwe enspekte yo okonplè, epitou reparasyon dwe fèt ladan 
yo. Answit, gen domaj enpòtan nan katenè nan yon pozisyon chanjman enpòtan nan zòn Fairfield. Sèvis 
yo toujou sispann nan tout liy branch yo, New Canaan, Danbury ak Waterbury.  Ekip travay yo toujou 
gen yon gwo kantite travay pou fè pou retire pyebwa ak repare kouran an nan zòn sa yo tou.  
 
Hudson Line te frape di tou. L ap rete anpàn jedi akòz gwo domaj tanpèt la nan inondasyon, pyebwa ki 
tonbe ak blakawout. 
 
Men kèk nan gwo pwoblèm yo: 
 
Gen plizyè sou-estasyon ki domaje avèk dlo nan Hudson Line.  
Dega lapli a te fè domaj nan fondasyon chemennfè a tèlman sa fè li danjere pou opere tren nan seksyon 
sa yo; Yon seksyon sèlman ant Croton-Harmon ak Cortlandt ap bezwen apeprè 8 otoka wòch kase pou 
repare;  
Domaj nan twazyèm ray la nan plizyè zòn te fèt akòz pyebwa ki te tonbe;  
Debri ki toutolon pasaj la toujou bezwen netwaye.  
 
Anplwaye chemennfè yo ap kontinye travay di pou repare sèvis la pou tout kliyan yo san pèdi tan. 
 
Jouk lè sèvis la repare nèt nan tout liy yo, kliyan yo ta dwe espere reta ak anpil moun nan tren yo, epitou 
yo ta dwe chanje lèt vwayaj yo.  
 
Kontinye tcheke sitwèb www.mta.info, koute bilten medya epi koute anons yo nan estasyon yo ak 
pandan ou nan tren yo.  
 
Anplwaye Metro-North t ap travay san pran souf pou retire pyebwa ki tonbe yo, pou repare fil katenè ki 
anlè yo, twazyèm ray ki kase ak pyès elektrik ki domaje, tankou sou-estasyon ak sistèm siyal yo.  

 
 

http://www.mta.info/

YO METE PASRÈL OTOBIS NAN BROOKLYN 
 
MTA ak Depatman Transpò Vil New York te detèmine wout pou yon sèvis pasrèl otobis ak liy priyoritè 
otobis ki la ant twa (3) estasyon Brooklyn ak Mitan Vil Manhattan. 
 
Apati jedi 1ye novanm a 6 a.m., otobis navèt MTA/NYCT ap vwayaje pou fè ale-vini nan estasyon tren yo 
nan Atlantic Avenue, Jay Street ak Hewes Street. 
 
Wout Atlantic Avenue ak Jay Street ap opere nan yon nouvo liy otobis ale-vini nan Manhattan Bridge ak 
nan Manhattan nan liy priyoritè pou otobis sou Bowery ak 3rd Avenue, pou fè arè nan kwazman 
prensipal ri pou rive nan 55th Street nan direksyon pou antre lavil la, epi nan liy priyoritè pou otobis nan 
Lexington Avenue, 23rd Street, ak 3rd Avenue ak Bowery nan direksyon pou sòti lavil la.  
 
Otobis navèt nan Hewes Street ap opere sou Williamsburg Bridge ak Delancey Street, answit nan 
Bowery ak 3rd Avenue jiska 55th Street anvan yo retounen anba lavil nan Lexington Avenue, 23rd Street, 
3rd Avenue ak Bowery.   
 
NYPD ap bay sekirite sou wout otobis la epi y ap kenbe liy yo vid pou otobis yo. 
Sèvis otobis la ap opere 24 èdtan pa jou jouk lè gen lòt avi. 

